
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 3-Ի N 737-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1. ՀՀ առողջապահության նախարարություն

	26.09.2022թ.

	
	N ԱԱ/06.1/23005-2022 

	«Հայաստանի Հանրապետության կառավարության 2014 թվականի հուլիսի 3-ի N737-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ հայտնում եմ, որ «Անձի ֆունկցիոնալության գնահատման մասին» օրենքի 8-րդ հոդվածը չի նախատեսում Սահմանադրության 6-րդ հոդվածի 2-րդ մասի պահանջներին համապատասխանող որևէ լիազորող նորմ Նախագծի համատեքստում:
Հաշվի առնելով նշվածը, ինչպես նաև այն հանգամանքը, որ «Նորմատիվ իրավական ակտերի մասին» օրենքի 33-րդ և 34-րդ հոդվածների ամրագրումը բավարար է նորմատիվ իրավական ակտում փոփոխություն և լրացում կատարելու համար` առաջարկում եմ քննարկել «Անձի ֆունկցիոնալության գնահատման մասին» օրենքի 8-րդ հոդվածը Նախագծում ներառելու նպատակահարմարությունը:        
	Ընդունվել է։
«Անձի ֆունկցիոնալության գնահատման մասին» օրենքի 8-րդ հոդվածին հղումը նախագծի նախաբանից հանվել է։

	2. ՀՀ կրթության, գիտության, մշակույթի և սպորտի նախարարություն

	26.09.2022թ.

	
	N 01/16/23697-2022

	«Հայաստանի Հանրապետության կառավարության 2014 թվականի հուլիսի 3-ի N 737-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն։ 

	3. Վարչապետի աշխատակազմի քաղաքացիական ծառայության գրասենյակ 

	26.09.2022թ.

	
	N /46.39/31497-2022

	         Ուսումնասիրելով «Հայաստանի Հանրապետության կառավարության 2014 թվականի հուլիսի 3-ի N 737-Ն որոշման մեջ փոփոխություն և լրացումներ կատարելու մասին» կառավարության որոշման նախագիծը (այսուհետ՝ Նախագիծ)՝ ստորև ներկայացվում ենք Վարչապետի աշխատակազմի քաղաքացիական ծառայության գրասենյակի դիտարկումները Նախագծի վերաբերյալ:
	Համաձայն Նախագծի հիմնավորման՝ վերջինիս մշակումը նպատակ ունի ապահովել բժշկասոցիալական փորձաքննություն իրականացնող բժիշկ-փորձագետների, հետագայում նաև «Անձի ֆունկցիոնալության գնահատման մասին» օրենքի 8-րդ հոդվածով նախատեսված անձի ֆունկցիոնալությունը գնահատող (b, s, d ծածկագրերը գնահատող) մասնագետների աշխատավարձի բարձրացումը:
Պետական իշխանության մարմիններում հաստիքների առավելագույն քանակին, հաստիքացուցակին, հանրային ծառայության պաշտոնների անվանացանկին (…..) ներկայացվող ընդհանուր պահանջները սահմանված են «Հանրային ծառայության մասին» օրենքի 15-րդ հոդվածով: Համաձայն հիշյալ հոդվածի կարգավորումների՝ պետական և տեղական ինքնակառավարման մարմինների հաստիքացուցակում ներառվում են տվյալ մարմնի բոլոր պաշտոնները, այդ թվում` քաղաքացիական աշխատանք և տեխնիկական սպասարկում իրականացնող անձանց պաշտոնները:
«Հանրային ծառայության մասին» օրենքի 10-րդ հոդվածի 1-ին մասի համաձայն՝ քաղաքացիական աշխատանքը Հայաստանի Հանրապետության օրենսդրությամբ պետական և տեղական ինքնակառավարման մարմիններին վերապահված առանձին խնդիրների ու գործառույթների իրականացումն է պայմանագրային հիմունքներով: 
Այսինքն, պետական իշխանության մարմինների մարդկային ռեսուրսների կառուցվածքում ներառվում են նաև քաղաքացիական աշխատանք և տեխնիկական սպասարկում իրականացնող անձանց պաշտոնները, հետևաբար նրանց աշխատանքի պայմանները, այդ թվում աշխատանքի վարձատրության պայմանները պետք է սահմանվեն՝ մարդկային ռեսուրսների արդյունավետ կառավարման հրամայականից ելնելով: Հիշյալ պայմանը, և մասնավորապես աշխատանքի վարձատրության հիմնարար սկզբունքները (յուրաքանչյուր աշխատողի համար աշխատանքի արդարացի պայմանների իրավունքի ապահովում, աշխատավարձը կախված է աշխատողի որակավորումից, աշխատանքի պայմաններից, որակից, քանակից, բարդությունից) հիմք ընդունելով էլ 2014 թվականին պետական իշխանության մարմիններում վարձատրության միասնական համակարգի ներդրման շրջանակներում սահմանվել են պետական պաշտոն զբաղեցնող անձանց, պետական ծառայողների, ինչպես նաև քաղաքացիական աշխատանք և տեխնիկական սպասարկում իրականացնող անձանց հիմնական աշխատավարձի հաշվարկման գործակիցները (այսուհետ՝ նաև գործակիցներ)՝ համապատասխանաբար «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով և Կառավարության 2014 թվականի հուլիսի 3-ի N 737-Ն որոշմամբ (այսուհետ՝ Որոշում): Հետևաբար, Կառավարության 2014 թվականի հուլիսի 3-ի N 737-Ն որոշմամբ քաղաքացիական աշխատանք կատարողների հիմնական աշխատավարձի որոշման համար սահմանված գործակիցները պետք է համադրելի լինեն, ինչպես «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով համանման գործառույթներ իրականացնող պետական ծառայողների համար սահմանված գործակիցներին, այնպես էլ Որոշմամբ պետական այլ մարմիններում, այլ ոլորտներում համանման պաշտոն զբաղեցնողների կամ աշխատանք կատարողների համար սահմանված գործակիցներին:
	Նախագծի փաթեթում, որպես աշխատավարձի բարձրացման հիմնավորում, նշվում է նաև բժշկասոցիալական փորձաքննության ոլորտի առանձնահատկությունները, բժշկասոցիալական փորձաքննության արդյունքով պայմանավորված պետական բյուջեից ֆինանսական  մեծածավալ ծախսերը (հաշմանդամության նպաստի վճարման, աջակցող միջոցների տրամադրման, առողջապահական ծառայությունների, կրթության այլ նպատակներով) և այլն։ Սակայն, պետք է նշել, որ հաշմանդամություն ունեցող անձանց երաշխիքների տրամադրման համար պետական բյուջեից տրամադրվող ֆինանսական  մեծածավալ ծախսերը աշխատանքի բարդության որոշման չափանիշ չեն կարող հանդիսանալ: Աշխատանքի բարդությունը որոշվում է՝ աշխատանքի կազմակերպման և ղեկավարման պատասխանատվության, որոշումներ կայացնելու լիազորությունների, գործունեության ազդեցության, խնդիրների բարդության և դրանց լուծման, ինչպես նաև մասնագիտական գիտելիքների տեսանկյունից ներկայացվող պահանջներից ելնելով:
Նախագծով առաջարկվող գործակիցների (բժշկասոցիալական փորձաքննության ոլորտի բժիշկ փորձագետ՝ 6, անձի ֆունկցիոնալությունը գնահատող մասնագետ՝ 5.4) հաստատման դեպքում վերը նշված մասնագետների գործակիցները շատ ավելի բարձր կլինեն, քան, օրինակ, Պաշտպանության նախարարության համակարգում գործող գիտական հաստատությունում ասպիրանտուրայի վարիչի (4.78), գիտական հիմնարկության պրոռեկտորի (4.8) կամ սոցիալական ոլորտում համարժեք աշխատանք կատարող հանրային առողջության ոլորտի բժշկի, բժիշկ-վերականգնողաբանի (էրգոթերապևտ), վիրաբույժ-վնասվածքաբանի, (օրթոպեդ), բժիշկ` համաճարակաբանի, բժիշկ` հիգիենիստի, քրեակատարողական հաստատության բժշկի գործակիցները: Նախագծով առաջարկվող գործակիցները պետական ծառայողների գործակիցների հետ համադրման դեպքում ստացվում է հետևյալ պատկերը. 6 գործակից սահմանված է ղեկավար պաշտոնների 2-րդ կամ բարձրագույն խմբի 2-րդ ենթախմբում գրեթե 2 տարվա փորձառություն ունեցող ծառայողի, դիվանագիտական ծառայությունում առանձնացված ստորաբաժանման ղեկավարի, հարկային և մաքսային մարմնում՝ հարկային մարմնի վարչության պետի, վերադաս մաքսային մարմնի մաքսատան պետի համար, 5.4 գործակից սահմանված է առնվազն 4 տարվա փորձառություն ունեցող հարկային մարմնի վարչության պետի տեղակալի, վերադաս մաքսային մարմնի վարչության պետի տեղակալի, դիվանագիտական ծառայությունում վարչության պետի, քաղաքացիական ծառայությունում՝ վարչության պետի հիմնական աշխատավարձի որոշման համար: 
Ակնհայտ է, որ ներկայացված առաջարկությամբ խախտվում է աշխատանքային օրենսդրության կաևորագույն սկզբունքներից մեկը՝  յուրաքանչյուր աշխատողի համար աշխատանքի արդարացի պայմանների իրավունքի ապահովման սկզբունքը:
Վերոգրյալով պայմանավորված՝ Նախագծով ներկայացված առաջարկությունն ընդունելի չենք համարում: 
Հարկ ենք համարում նշել նաև, որ ներկայում քննարկվում է 2023 թվականի հունվարի 1-ից նվազագույն աշխատավարձի բարձրացմանը զուգահեռ պետական պաշտոն և պետական ծառայության պաշտոն զբաղեցնող անձանց բազային աշխատավարձի բարձրացման չափը: Այդ կապակցությամբ Քաղաքացիական ծառայության գրասենյակը, Ֆինանսների նախարարության և Աշխատանքի և սոցիալական հարցերի նախարարության հետ աշխատանքային քննարկումների արդյունքներով, Վարչապետի աշխատակազմ է ներկայացրել բազային աշխատավարձի բարձրացմանն ուղղված առաջարկների փաթեթ, որով առաջարկվում է բազային աշխատավարձի բարձրացումը նախատեսել նվազագույն ամսական աշխատավարձի անվանական չափի 80 տոկոսի չափով, որի դեպքում բազային աշխատավարձը պետք է կազմի 83200 դրամ, ինչպես սահմանված է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 5-րդ հոդվածի 2-րդ մասով: 
Ինչ վերաբերում է հիմնավորման մեջ նշված բժիշկ-փորձագետների կողմից մարզերի բոլոր տարածքներում իրականացվող սպասարկման աշխատանքներին և այդ նպատակով նախատեսվող մեծաքանակ գործուղումներին, ապա գործուղման մեկնած աշխատողների համար երաշխիքները և հատուցումները (օրապահիկ, գործուղման հետ կապված ծախսեր) սահմանված են Կառավարության 2005 թվականի դեկտեմբերի 29-ի N 2335-Ն որոշմամբ:
	Չի ընդունվել։
Անձի ֆունկցիոնալության գնահատման համակարգի փոփոխությունը ենթադրում է սկզբունքային նոր մոտեցումներ։ Բժշկասոցիալական փորձաքննության համակարգը անձի ֆունկցիոնալության գնահատման համակարգով փոխարինելուն առնչվող ենթաօրենսդրական իրավական ակտերը ընդունվել են 2022 թ․ հուլիսի 28-ին (կառավարության 2022 թվականի   հուլիսի 28-ի «Անձի ֆունկցիոնալության գնահատման կարգը հաստատելու մասին» N 1180-Ն որոշում, կառավարության 2022 թվականի   հուլիսի 28-ի «Անձի ֆունկցիոնալության գնահատման չափորոշիչները և գործիքները հաստատելու մասին» N 1177-Ն որոշում, 
կառավարության 2022 թվականի   հուլիսի 28-ի «Ծառայությունների անհատական ծրագրերը կազմելու և իրականացնելու կարգը հաստատելու մասին» N 1161-Ն որոշում), որոնք  բազմիցս քննարկվել են շահագրգիռ գերատեսչությունների հետ, այդ թվում ֆինանսների նախարարության, վարչապետի աշխատակազմի հետ։ Հարկ է նշել, որ իրավական ակտերի փաթեթի հետ ներկայացվել է նաև       համապատասխան հաշվարկ-հիմնավորումը, որում ամրագրված է եղել աշխատավարձի չափը սահմանել 405 172.41 հազ դրամ։ Այս առնչությամբ անհամաձայնություններ չեն եղել։ Հետևաբար,  Նախագծում  գործակիցները հաշվարկվել են ելնելով վերոնշյալ աշխատավարձի չափից։  
Թերևս, անձի ֆունկցիոնալությունը գնահատող մասնագետների արդյունավետ, որակյալ, օբյեկտիվ որոշումներ կայացնելու, անձի կարիքից բխող, հասցեական ծառայություններ մատուցելու տեսանկյունից կարևոր չափանիշ է համարժեք վարձատրությունը։ 
Ինչ վերաբերում է այն հիմնավորման մեջ նշված բժիշկ-փորձագետների կողմից մարզերի բոլոր տարածքներում իրականացվող սպասարկման աշխատանքներին և այդ նպատակով նախատեսվող մեծաքանակ գործուղումներին անդրադառնալուն, ապա դրանով սոսկ նկարագրվում է աշխատանքների բարդությունը և աշխատավարձերի հաշվարկման հիմքում ներառված չեն։

	Միաժամանակ, հայտնում ենք, որ Նախագծի 2-րդ կետի 2-րդ ենթակետի և 3-րդ կետի (թվագրված 2-րդ) միջև առկա է անհամապատասխանություն:
	Ընդունվել է մասամբ։
 Համարակալումը շտկվել է։ Իսկ Նախագծի 2-րդ կետի 2-րդ ենթակետի և 3-րդ կետի միջև անհամապատասխանություն առկա չէ, հաշվի առնելով, որ 2-րդ կետի 2-րդ ենթակետով բացառություն է սահմանվում հունվար ամսվա գործակցի համար։ Հիմնավորման մեջ այս մասին կա բացատրություն։

	4․ ՀՀ ֆինանսների նախարարություն

	03.10.2022թ.

	
	N 01/8-2/16955-2022

	Նախագծի 1-ին կետի 2-րդ ենթակետով նախատեսվում է վերոհիշյալ որոշմամբ բժշկասոցիալական փորձաքննություն իրականացնող բժիշկ-փորձագետի համար սահմանված պաշտոնային դրույքաչափի գործող 2.7 գործակիցը փոխել 6 գործակցով, որի գործողության ժամկետը նախատեսվում է սահմանել մինչև 2022 թվականի դեկտեմբերի 31-ը, իսկ 2013թ. փետրվարի 1-ից հետո վերջինիս փոխարեն կշարունակի գործել անձի ֆունկցիոնալությունը գնահատող մասնագետը, որի պաշտոնային դրույքաչափի համար նախատեսվում է սահմանել 5.4 գործակից: Նախագծին կից ներկայացված հիմնավորումների համաձայն գործողի նկատմամբ ավելի բարձր գործակիցների սահմանումը նպատակաուղղված է անձի ֆունկցիոնալության գնահատումը նոր պահանջներին և չափանիշներին համարժեք իրականացնելու համար որակյալ կադրերի ներգրավմանը: 
Բացի այդ, ըստ Նախագծին կից ներկայացված հիմնավորումների՝ Նախագծի ընդունումը ՀՀ պետական բյուջեի ծախսերի վրա էական ազդեցություն չի ունենալու, մինչդեռ տեղեկացնում ենք, որ թվով 82 բժիշկ-փորձագետների (ՀՀ աշխատանքի և սոցիալական հարցերի նախարարության 2023թ. բյուջետային հայտով ներկայացված Միասնական սոցիալական ծառայության աշխատակազմի տվյալների համաձայն) աշխատավարձի բարձրացումը կհանգեցնի ՀՀ  պետական բյուջեից լրացուցիչ միջոցների հատկացման անհրաժեշտության:
	Ընդունվել է։ 
Հիմնավորման մեջ կատարվել է համապատասխան փոփոխություն։

	Միաժամանակ հայտնում ենք, որ 2023 թվականի պետական բյուջեի նախագծով նախատեսվում է աշխատավարձի բարձրացում, որի հետ կապված բազային աշխատավարձը նախատեսվում է սահմանել 83200.0 դրամ, որի արդյուքնում կբարձրանա նաև նշված մասնագետների աշխատավարձը:
	Ընդունվել է ի գիտություն


	Հարկ է նաև նշել, որ ՀՀ վարչապետի 02.05.2022թ. կայացած խորհրդակցության N Վ/41-2022 արձանագրության 2-րդ կետով ՀՀ ֆինանսների նախարար Տիգրան Խաչատրյանի կողմից առաջարկվել է ներկայացնել մանրամասն տեղեկատվություն «որակյալ փորձաքննության գնի» վերաբերյալ (որի հաշվարկներում ընդգրկված է եղել նաև բժիշկ-փորձագետների վարձատրության չափը՝ 405 172.41 դրամ), մինչդեռ համապատասխան տեղեկություններ չեն ներկայացվել:
	Ընդունվել է ի գիտություն
Պահանջվող տեղեկատվությունը ներկայացվել է Անձի ֆունկցիոնալության կարգի քննարկման ժամանակ։


	Հայտում ենք նաև, «Քաղաքացիական ծառայության մասին» ՀՀ օրենքի 38-րդ հոդվածի 3-րդ մասի 4-րդ ենթակետի և ՀՀ վարչապետի 2018թ. հուլիսի 17-ի N 973-Լ որոշմամբ հաստատված ՀՀ վարչապետի աշխատակազմի քաղաքացիական ծառայության գրասենյակի կանոնադրության 12-րդ կետի 8-րդ ենթակետի համաձայն՝ պետական մարմիններում աշխատանքի վարձատրության քաղաքականության մշակումը վերապահված է ՀՀ քաղաքացիական ծառայության գրասենյակին: Ուստի, աշխատավարձի հաշվարկման գործակիցների փոփոխության վերաբերյալ կարևորում ենք ՀՀ քաղաքացիական ծառայության գրասենյակի դիրքորոշումը:
	Ընդունվել է ի գիտություն։
ՀՀ քաղաքացիական ծառայության գրասենյակը իր դիրքորոշումը հայտնել է սույն թվականի սեպտեմբերի 26-ին  
N /46.39/31497-2022 գրությամբ


	5․ ՀՀ տարածքային կառավարման և ենթակառուցվածքների նախարարություն
	29.09.2022թ.

	
	N ԳՍ/15.2/26020-2022

	ՀՀ տարածքային կառավարման և ենթակառուցվածքների նախարարությունը դիտողություն և առաջարկություն չունի։ 

	Ընդունվել է ի գիտություն։

	6․  ՀՀ արդարադատության նախարարություն

	20.10.2022թ.

	
	N /27.1/46473-2022

	        1. «Հայաստանի Հանրապետության կառավարության 2014 թվականի հուլիսի 3-ի N  737-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) առաջարկվում է զգալիորեն բարձրացնել պետական իշխանության մարմիններում քաղաքացիական աշխատանք կատարող անձանց (բժշկասոցիալական փորձաքննության ոլորտի բժիշկ-փորձագետների, անձի ֆունկցիանալությունը գնահատող մասնագետների) պաշտոնային դրույքաչափերի հաշվարկման գործակիցները:
Այսպիսով, ընդհանուր առմամբ համաձայն լինելով Հայաստանի Հանրապետության վարչապետի աշխատակազմի քաղաքացիական ծառայության գրասենյակի կողմից ներկայացված կարծիքի հետ և նպատակ ունենալով բացառելու խտրական մոտեցման հնարավոր դեպքերը, առաջարկում ենք պաշտոնային դրույքաչափերի հաշվարկման գործակիցները Նախագծով առաջարկվող չափով բարձրացնելու կարգավորման անհրաժեշտության և նպատակահարմարության մասով ձեռք բերել փոխհամաձայնեցում Հայաստանի Հանրապետության վարչապետի աշխատակազմի քաղաքացիական ծառայության գրասենյակի հետ՝ հաշվի առնելով նաև այն, որ «Քաղաքացիական ծառայության մասին» օրենքի 38-րդ հոդվածի 3-րդ մասի 4-րդ կետի դրույթների համաձայն՝ քաղաքացիական ծառայության գրասենյակը մշակում է պետական մարմիններում աշխատանքի վարձատրության քաղաքականությունը:
	Ընդունվել է ի գիտություն։

	       2. Նախագծի 1-ին կետից առաջարկում ենք հանել «(այսուհետ՝ Որոշում)» բառերը՝ հաշվի առնելով «Նորմատիվ իրավական ակտերի մասին» օրենքի 21-րդ հոդվածի 4-րդ մասի դրույթները, այն է՝ նորմատիվ իրավական ակտում հաճախակի կիրառվող երկար արտահայտությունները նույն նորմատիվ իրավական ակտում կարող են սահմանվել կրճատ տարբերակով` իրավական ակտում առաջին իսկ կիրառումից հետո նախատեսելով կամ տվյալ արտահայտության սահմանումը, կամ փակագծերում նշելով կրճատ տարբերակը:
	Ընդունվել է:
Նախագծում կատարվել է համապատասխան փոփոխություն 

	     3. Նախագծի 3-րդ կետում առաջարկում ենք «21.2-րդ կետի» բառերից առաջ լրացնել «սույն որոշման 1-ին կետի 2-րդ ենթակետով լրացվող» բառերը՝ նկատի ունենալով, որ այս Նախագիծը չունի 21.2-րդ համարակալմամբ կետ:

	Ընդունվել է:
Նախագծում կատարվել է համապատասխան լրացում։

	7․ Վարչապետի աշխատակազմի իրավաբանական վարչություն

	02.12.2022թ.

	
	N 02/11.8/39620-2022


	[bookmark: _GoBack]     Ներկայացված որոշման նախագծի 2-րդ կետով  նախատեսվում է սահմանել, որ սույն որոշման 1-ին կետի 2-րդ ենթակետով սահմանված 21.1.-ին կետի գործողությունը տարածվում է 2023 թվականի հունվարի 1-ից մինչև 2023 թվականի դեկտեմբերի 31-ը ներառյալ ծագած հարաբերությունների վրա։ Սակայն առաջարկվող կարգավորումից պարզ չէ, թե 2023 թվականի դեկտեմբերի  31-ից հետո ծագած հարաբերությունները ինչպես են  կարգավորվելու: 
	Ընդունվել է։
Կետը խմբագրվել է։

	8․ Վարչապետի աշխատակազմի քաղաքացիական ծառայության գրասենյակ
	02.12.2022թ.

	
	N 02/11.8/39620-2022


	     2022 թվականի սեպտեմբերին կարծիքի ներկայացված  Հայաստանի Հանրապետության կառավարության 2014 թվականի հուլիսի 3-ի N 737-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ Քաղաքացիական ծառայության գրասենյակը 2022 թվականի սեպտեմբերի 26-ի N /46.39/31497-2022 գրությամբ ներկայացրել է դիտարկում առ այն, որ Կառավարության 2014 թվականի հուլիսի 3-ի N 737-Ն որոշմամբ քաղաքացիական աշխատանք կատարողների հիմնական աշխատավարձի որոշման համար սահմանված գործակիցները պետք է համադրելի լինեն, ինչպես «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով համանման գործառույթներ իրականացնող պետական ծառայողների համար սահմանված գործակիցներին, այնպես էլ Որոշմամբ պետական այլ մարմիններում, այլ ոլորտներում համանման պաշտոն զբաղեցնողների կամ աշխատանք կատարողների համար սահմանված գործակիցներին: 
Նախագծի լրամշակված տարբերակով Կառավարության 2014 թվականի հուլիսի 3-ի N 737-Ն որոշման (այսուհետ՝ Որոշում) N 1 հավելվածում նախատեսվում է սահմանել հետևյալ պաշտոնները և այդ պաշտոնները զբաղեցնող անձանց հիմնական աշխատավարձի հաշվարկման գործակիցները․ բժիշկ-փորձագետ՝ բժշկասոցիալական փորձաքննության ոլորտի (գործակիցը՝ 4․87), անձի ֆունկցիոնալությունը գնահատող մասնագետ (գործակիցը՝ 4․87), անձի ֆունկցիոնալության գնահատման ամփոփագիր մշակող բժիշկ-մասնագետ (գործակիցը՝ 2․83), միջավայրային գործոնները գնահատող մասնագետ (գործակիցը՝ 2․00)։
Հաշվի առնելով այն, որ Որոշմամբ համանման գործառույթներ իրականացնող պաշտոններ զբաղեցնող անձանց համար սահմանված են հիմնական աշխատավարձի հաշվարկման ավելի ցածր գործակիցներ (օրինակ՝ Պաշտպանության նախարարությունում, Ոստիկանությունում, Ազգային անվտանգության ծառայությունում, Քրեակատարողական ծառայությունում բժշկի համար սահմանված է 2․70 գործակից)՝ առաջարկում ենք Նախագծով սահմանված գործակիցները վերանայել այս համատեքստում և դարձնել համադրելի։ 
Միևնույն ժամանակ, հարկ է նկատել, որ Նախագծով նախատեսված պաշտոնները ընդգրկված են բժշկասոցիալական փորձաքննության և աջակցող միջոցներով ապահովման վարչության կազմում գործող բժշկասոցիալական փորձաքննության համակարգման և մեթոդական աջակցության բաժնում, որտեղ վարչության պետի պաշտոնը քաղաքացիական ծառայության պաշտոնների ղեկավար խմբի 3-րդ ենթախմբի պաշտոն է, իսկ բաժնի պետի պաշտոնը՝ քաղաքացիական ծառայության պաշտոնների ղեկավար խմբի 4-րդ ենթախմբի պաշտոն։ Վերջիններիս հիմնական աշխատավարձի հաշվարկման գործակիցները ծառայության մեկնարկային մակարդակում համապատասխանաբար 4․70 և 3․88 են։ Ուստի այս առումով ևս Նախագծով առաջարկվող հիմնական աշխատավարձի հաշվարկման գործակիցները ենթակա են վերանայման։   

	






















Ընդունվել է ի գիտություն։
Գործակիցների չափերի վերաբերյալ առաջարկություններ հայտնել են նաև այլ մարմիններ, հարկ է նշել, որ փոփոխություն կատարելու մասին առաջարկը չի ընդունվել՝ համապատասխան հիմնավորումներով։




	9․ Վարչապետի աշխատակազմի կադրերի և անձնակազմի կառավարման վարչություն

	02.12.2022թ.

	
	N 02/11.8/39620-2022


	Նախագծի վերաբերյալ հայտնում ենք հետևյալը՝
Նախագծով նախատեսված նոր պաշտոնների և դրանց գործակիցների սահմանումը մեծապես և էապես կախված է այդ պաշտոններին վերապահված գործառույթներից, մինչդեռ Նախագծին կից ներկայացված հիմնավորումից պարզ չէ, թե որոնք են այդ պաշտոնների գործառութային առանձնահատկությունները, որոնք հիմք են հանդիսացել նախագծային փոփոխությունների համար: Ուստի ելնելով յուրաքանչյուր աշխատողի համար աշխատանքի արդարացի պայմանների իրավունքի ապահովման սկզբունքից և հաշվի առնելով Կառավարության 2014 թվականի հուլիսի 3-ի N 737-Ն որոշմամբ պետական այլ մարմիններում, այլ ոլորտներում համանման պաշտոն զբաղեցնողների կամ աշխատանք կատարողների համար սահմանված գործակիցները՝ անհրաժեշտ է պարզաբանել պաշտոնների համար առաջարկվող գործակիցներ սահմանելու հանգամանքը:
	Ընդունվել է ի գիտություն։
Պաշտոնների համար առաջարկվող գործակիցների ընտրության համար հիմք է հանդիսացել աշխատանքային ծանրաբեռնվածությունը, պատասխանատվությունը և մի շարք այլ հանգամանքներ։



	Նախագծով առաջարկվում է նախատեսել Միջավայրային գործոնները գնահատող մասնագետի պաշտոնը, սակայն Նախագծին կից ներկայացված հիմնավորման մեջ այս պաշտոնի նկարագրությանը, գործառույթներին որևէ անդրադարձ չկա:

	Ընդունվել է։
Հիմնավորման մեջ կատարվել է համապատասխան փոփոխություն։

	Պարզ չէ նաև, թե որն է բժշկասոցիալական փորձաքննության ոլորտի բժիշկ-փորձագետի և անձի ֆունկցիոնալությունը գնահատող մասնագետի պաշտոնների գործառույթների միջև տարբերությունը՝ նկատի ունենալով որ Կառավարության 2022 թվականի հուլիսի 28-ի N 1180-Ն որոշմամբ հաստատված կարգում փորձագետներ, նրանց վերապահված գործառույթներ և դրանց իրականացման ընթացակարգեր նույնպես սահմանված չեն:

	Ընդունվել է ի գիտություն։
Ներկայումս անձանց հաշմանդամությունը գնահատում են, ինչպես նաև դրան առնչվող մի շարք գործառույթներ իրականացվում է բժշկասոցիալական փորձաքննության ոլորտի բժիշկ-փորձագետների կողմից, իսկ 2023 թվականի փետրվարի 1-ից նախատեսվում է առաջին անգամ դիմողների համար գնահատումը իրականացնել անձի ֆունկցիոնալությունը գնահատող մասնագետների կողմից։ Հարկ է նշել, որ 2023 թվականին անձանց վերափորձաքննությունը նախատեսվում է իրականացնել փորձաքննության ոլորտի բժիշկ-փորձագետների կողմից՝ նախկին ընթացակարգերով։





